

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2020 թվականի հաստատված բյուջեով մի շարք միջոցառումների գծով տնտեսված միջոցներից վերաբաշխել 432 339,2 հազար դրամ, որից 171 590,5 հազար դրամը՝ կապիտալ ծախսերի (բյուջետային ծախսերի տնտեսագիտական դասակարգման Կապիտալ դրամաշնորհներ պետական և համայնքային ոչ առևտրային կազմակերպություններին հոդվածով՝ 125,634.4 հազար դրամ, Այլ կապիտալ դրամաշնորհներ հոդվածով` 35,740.7 հազար դրամ, «Շենքերի և շինությունների կապիտալ վերանորոգում» հոդվածով` 6,343.7 հազար դրամ, «Նախագծահետազոտական ծախսեր» հովածով՝ 3,871.7 հազար դրամ, «Ընդհանուր բնույթի այլ ծառայություններ» հոդվածով՝ 260,748.7 հազար դրամ) և իրականացնել մի շարք կրթական և մշակութային հաստատությունների շենքային պայմանների բարելավման գործընթացի կազմակերպման համար շինարարական աշխատանքներ: 
Որոշման նախագծի ընդունումն ելնում է մի շարք կրթական և մշակութային օբյեկտների հիմնանորոգման, առանձին  սենյակների նորոգման, ջեռուցման համակարգի անցկացման, մասնավորապես՝
	ՕԲՅԵԿՏԻ ԱՆՎԱՆՈՒՄԸ
	ԳՈՒՄԱՐԸ
	ԿԱՏԱՐՎՈՂ ԱՇԽԱՏԱՆՔԸ

	«Երևանի պարարվեստի պետական քոլեջ» ՊՈԱԿ
	18,242.40
	Պարահրասրահի հատակի հիմնանորոգում  /գումարը տրվում է ՊՈԱԿ-ին/

	«Կամերային երաժշտության ազգային կենտրոն» ՊՈԱԿ
	37,622.50
	 Ջեռուցման արտաքին համակարգի հիմնանորոգման աշխատանքներ/գումարը տրվում է ՊՈԱԿ-ին/

	«Հայոց ցեղասպանության թանգարան-ինստիտուտ» հիմնադրամ
	7,980.00
	թանգարանային մասնաշենքի նորոգում /գումարը տրվում է ՊՈԱԿ-ին/

	«Մատենադարան»  Մեսրոպ Մաշտոցի անվան հին ձեռագրերի գիտահետազոտական ինստիտուտ» հիմնադրամ
	27,760.70
	վերակառուցման աշխատանքներ, հիմնականում՝ ստորգետնյա հատվածում /գումարը տրվում է ՊՈԱԿ-ին/

	Մի շարք հուշարձաններ 
	2,821.70
	Հուշարձանների վերականգնման/վերակառուցման նախագծանախահաշվային փաստաթղթերի փորձաքննություն

	Այգեշատ համայնքի Թարգմանչաց եկեղեցի
	
	

	Քոբայր երկաթգծի կայարանի Քոբայրավանքի սեղանատուն
	
	

	Ալավերդի համայնքի  Սանահինի վանական համալիրի Սբ Ամենափրկիչ եկեղեցի
	
	

	Գոշավանքի Սբ Աստվածածին եկեղեցի
	
	

	Դիլիջան համայնքի Հ.Շարամբեյանի անվան ժողովրդական արվեստների թանգարան
	
	

	Տեղի Սբ Գևորգ եկեղեցի
	
	

	«ք. Վանաձորի գյուղատնտեսական պետական քոլեջ» ՊՈԱԿ
	6,343.70
	քոլեջի վերակառուցման աշխատանքների տեխնիկական հսկողության և հեղինակային հսկողության ծառայություններ

	ՀՀ Կոտայքի մարզի Չարենցավան համայնքի Դ. Բեջանյանի «Ճանապարհաշինարարներ» արձան 
	1,050.00
	արձանի նախագծման աշխատանքների գումարի մարում (պարտավորություն)

	«Երևանի թիվ 195 ավագ դպրոց» ՊՈԱԿ
	69,769.5
	դպրոցի նորոգում /անձրևից հասցված վնասների վերականգնում/

	ԸՆԴԱՄԵՆԸ
	171,590.5
	 



Նախագծով նախատեսվում է նաև.
- 6,343.7 հազար դրամ գումար հատկացնել ՀՀ քաղաքաշինության կոմիտեին՝ «ք. Վանաձորի գյուղատնտեսական պետական քոլեջ» ՊՈԱԿ-ի վերակառուցման ընթացող աշխատանքների տեխնիկական հսկողության և հեղինակային հսկողության ծառայությունների ապահովման համար (տեխնիկական հսկողության համար՝ 451,1 հազար դրամ և հեղինակային հսկողության համար՝ 5,892.6 հազար դրամ /հաշվարկ-հիմնավորումը կցվում է/)
- 1,050.0 հազար դրամ հատկացնել ՀՀ Կոտայքի մարզի Չարենցավան համայնքի Դ. Բեջանյանի Ճանապարհաշինարարներ արձանի վերականգնման և տարածքի բարեկարգման նախագծային փաստաթղթերի մշակման ու ծախսերի գնահատման ծառայության մատուցման շրջանակներում 2019 թվականի հոկտեմբերի 25-ին ՀՀ մշակույթի նախարարության և  Ակուռատ Գրում ՍՊ ընկերության միջև կնքված ՀՀՄՆԳՀԽՁԲ-19/44 ծածկագրով երկկողմ պայմանագրի ամբողջական ֆինանսավորման համար /հաշվարկ-հիմնավորումները կցվում են/:
Նախագծով նախատեսվում է գումար հատկացնել «Երևանի պարարվեստի պետական քոլեջ» և «Երևանի թիվ 195 ավագ դպրոց» ՊՈԱԿ-ներին: ՀՀ կառավարության 2020 թվականի հուլիսի 2-ի N 1128-Ն որոշմամբ ՀՀ ԿԳՄՍ նախարարության 2020 թվականի բյուջեից վերաբաշխվել էր համապատասխանաբար 18,242.4 հազար դրամ և 17,991.4 հազար դրամ գումար: Շինարարական աշխատանքների ձեռքբերման մրցույթները մի քանի անգամ չեն կայացել, և հաշվի առնելով, որ մինչև տարեվերջ շինարարության համար օրերի թիվը քիչ է մնում, նախընտրելի է գումարները դրամաշնորհային պայմանագրերով հատկացնել ՊՈԱԿ-ներին: Բացի այդ, անհրաժեշտություն է առաջացել «Երևանի թիվ 195 ավագ դպրոց» ՊՈԱԿ-ի վերանորոգման համար նախատեսվող գումարը ավելացնել, քանի որ վերջին ամիսների անբարենպաստ եղանակային պայմանների պատճառով զգալի մեծացել են շենքի վերանորոգման նախկին ծավալները:
Անհրաժեշտություն է առաջացել նաև ձեռք բերել նախագծանախահաշվային փաստաթղթեր Հայոց ցեղասպանության թանգարան-ինստիտուտի նորոգման աշխատանքների համար, մասնավորապես՝ գումարը հատկացվելու է թանգարանային մասնաշենքի Կենտրոնական ցուցասրահի ներքին և արտաքին թեք ճակատների բազալտե երեսապատվածքի հիդրոֆոբիզացիային, Ներքին բակի ջրահեռացման համակարգի հիմնանորոգանը և ներքին ջրահեռացման ջրհավաք ձագարների տեղադրմանը, Կենտրոնական մասնաշենքի հարթ տանիքի և քիվապատերին հարող հանգույցների ջրամեկուսացմանն ու հիմնանորոգմանը, ինչպես նաև հավերժության տաճարին։
Նախագծով նախագծանախահաշվային փաստաթղթերի ձեռքբերման համար գումար է հատկացվում նաև «Մատենադարան»  Մեսրոպ Մաշտոցի անվան հին ձեռագրերի գիտահետազոտական ինստիտուտ» հիմնադրամի վերակառուցման նպատակով: Վերակառուցման աշխատանքները պետք է կատարվեն հիմնականում ստորգետնյա հատվածում, ընդհանուր մոտ 1700.00 քմ տարածքներում՝ այդ թվում թվով 5 պահոցում, թվով 2 միջանցքում, հորիզոնական և թեք թունելներում, աստիճանավանդակներում, սանհանգույցներում, օժանդակ և այլ տարածքներում, որոնք գտնվում են գերխոնավ միջավայրում և գրունտային ջրերի հարևանությամբ: Հորիզոնական և թեք թունելներում անհրաժեշտ է ջրամեկուսացնել և ամրացնել սեյսմիկ կարերը, հատակի վրա ապահովել տեղափոխմանը և պահպանմանը հարմարեցված սալահատակ, իրականացնել ընդհանուր նորոգման աշխատանքներ, տեղադրել մեխանիկական և էլեկտրական քարշակ մեխանիզմներ ուղղորդող հարմարություններով:
Նախագծով նաև նախատեսվում է գումար հատկացնել թվով 6 հուշարձանի նորոգման/վերականգնման/ամրակայման համար առկա նախագծանախահաշվային փաստաթղթերի փորձաքննությունների ծառայությունների ձեռքբերման համար՝ հետագայում շինարարական աշխատանքներն սկսելու նպատակով /ցանկը և հաշվարկները կցվում են/:
Անհրաժեշտություն է առաջացել նաև ՀՀ կառավարության 2020 թվականի մայիսի 21-ի N 834-Ն որոշմամբ ՀՀ Կոտայքի մարզի Չարենցավան համայնքի վարչական տարածքում գտնվող քանդակագործ Դավիթ Բեջանյանի հեղինակած Ճանապարհաշինարարներ մոնումենտալ քանդակի վերականգնման և հուշարձանի տարածքի բարեկարգման աշխատանքների համար հատկացված 176,221.2 հազար դրամ գումարի մեջ տարանջատել արձանի պատրաստման և տարածքի բարեկարգման աշխատանքները (հիմք ընդունելով ՀՀ ֆինանսների նախարարության կողմից արված առաջարկը /կցվում է/), որոնց գումարային արտահայտությունը կազմում է համապատասխանաբար՝ 143492.331 հազ.դրամ և 32728,879 հազ.դրամ: Հաշվի առնելով քանդակի վերականգնման աշխատանքների բարդության աստիճանը և ժամանակատարությունը` արձանի պատրաստման համար նախատեսվող 143492.331 հազ.դրամ գումարը նախատեսվում է բաշխել 2020 և 2021 թվականների միջև՝ 16,89% և 83,11% համամասնությամբ: Ընդ որում, նախընտրելի է գնման ընթացակարգը սահմանել մեկ անձից, հիմք ունենալով Է. Բեջանյանի՝ քանդակագործ Ռ. Մանուկյանին հեղինակային իրավունք տրամադրելու մասին լիազորագիրը /կցվում է/:
Վերաբաշխման արդյունքում տնտեսվող 260,748.7 հազար դրամն ուղղվում է «1192. Կրթության որակի ապահովում» ծրագրի «11017. Կրթության, գիտության, մշակույթի,  սպորտի և երիտասարդության ոլորտների այլ միջոցառումներ» միջոցառմանը՝ գումարը մինչև տարեվերջ այլ նպատակային ծախսերին վերաբաշխմամբ ուղղելու համար:

Ընթացիկ իրավիճակը և խնդիրները.
Կրթական և մշակութային հաստատությունների շենքային պայմանների բարելավման գործընթացը կրում է շարունակական բնույթ։ Ներկայում մի շարք մշակութային հաստատություններ չունեն բարենպաստ շենքային պայմաններ` իրականացնելու համապատասխան գործառույթները: Կրթության ոլորտի տարբեր ուղղություններով զարգացման համար նույնպես անհրաժեշտ են համապատասխան պայմաններ: Նախագծով առաջարկվում է վերաբաշխում կատարել նշյալ կոնտեքստի մի շարք խնդիրների լուծման համար:

Կարգավորման նպատակը և բնույթը. 
Որոշման նախագծի ընդունմամբ կապահովվի կրթական և մշակութային հաստատություններին շենքային պայմաններով և անհրաժեշտ գույքով և տեխնիկայով ապահովման աշխատանքների կատարման պետական գնման պայմանագրերի կնքումը, անհրաժեշտ և նախատեսվող նորոգումների աշխատանքների համար նախագծանախահաշվային փաստաթղթերի ձեռքբերումը, հուշարձանների վերականգնման/ամրակայման համար անհրաժեշտ առկա նախագծերի փորձաքննությունները:
Բացի այդ, լայնածավալ շինարարական աշխատանքների գործընթացը կստեղծի նոր աշխատատեղեր` մեղմելով ՀՀ-ում կորոնավիրուսի տարածման տնտեսական և սոցիալական հետևանքները:

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն ուսումնական պրոցեսի և մշակութային դաստիարակության համար շենքային առավել բարենպաստ պայմաններ։

Այլ տեղեկություններ.
Չկան:





ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

















ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

3. Այլ տեղեկություններ.
Չկան:
	 







